
	1. ՀՀ ֆինանսների նախարարություն
	03.10.2023թ.
№ 01/34/19212-2023


	Ուսումնասիրելով Ձեր 22.09.2023թ. ԱԱ/06.1/21088-2023 գրությամբ ներկայացված «ՀՀ 2023 թվականի պետական բյուջեի մասին» օրենքում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և գույքը նվիրատվության կարգով հանձնելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը.
Նախագծով նախատեսվում է ՀՀ 2023թ. պետական բյուջեի 1126 ծրագրի «31003. Առողջապահական կազմակերպությունների կառուցում, վերակառուցում» միջոցառման շրջանակներում որպես չբաշխված միջոց ՀՀ կառավարության գծով նախատեսված 1,642.0 մլն գումարներից կատարել վերաբաշխում՝ 1,098.0 մլն դրամի չափով այն ուղղելով 1126 ծրագրի «31002. Առողջապահական կազմակերպությունների վերազինում» միջոցառմանը՝ «Թալինի բժշկական կենտրոն» ՓԲԸ-ի (580.7 մլն դրամ) և Վայոց Ձորի մարզային հիվանդանոցի (517.3 մլն դրամ) համար անհրաժեշտ բժշկական սարքավորումների և գույքի ձեռբերման նպատակով:
Այս կապակցությամբ հայտնում ենք, որ Նախագծի հիմնավորմամբ պարզաբանված և պատճառաբանված չէ նշված երկու օբյեկտների վերազինումը 2023թ-ին իրականացնելու անհրաժեշտության և առաջնահերթության հարցը, այն պարագայում, երբ.
· Վայոց Ձորի մարզային հիվանդանոցի կառուցումը և վերազինումը ՀՀ պետական բյուջեով նախատեսվում էր իրականացնել «Հիվանդությունների կանխարգելման և վերահսկման ծրագրի լրացուցիչ ֆինանսավորում» թիվ 9202-ԱՄ վարկային ծրագրի (այսուհետ՝ Վարկային ծրագիր) իրականացման նպատակով 18.02.2021թ. Հայաստանի Հանրապետության և Վերակառուցման և զարգացման միջազգային բանկի միջև ստորագրված ֆինանսավորման Համաձայնագրի շրջանակներում (ուժի մեջ է մտել 14.06.2021թ. ծրագրի արժեքը կազմում է 7.4 մլն ԱՄՆ դոլար)։ Ընդ որում, Վայոց Ձորի մարզային հիվանդանոցի վերազինման համար ներկայացված 517.3 մլն դրամի չափով պահանջը նույնպես անհասկանալի է, քանի որ վարկային ծրագրի շրջանակներում այդ աշխատանքները գնահատվել էին շուրջ 1,0 մլն ԱՄՆ դոլար (ներկայումս գործող փոխարժեքի պայմաններում նշված գումարը տատանվում է շուրջ 400.0 մլն դրամի միջակայքում):
· «Թալինի բժշկական կենտրոն» ՓԲԸ-ի վերազինումը նախատեսված է ՀՀ Ազգային Ժողովի քննարկմանը ներկայացված ՀՀ 2024թ. պետական բյուջեի նախագծով: 
Միաժամանակ անհրաժեշտ է հստակեցնել շինարարական աշխատանքների ավարտման ժամկետները:
Ելնելով վերոգրյալից, առաջարկում ենք «Թալինի բժշկական կենտրոն» ՓԲԸ-ի վերազինումն իրականացնել 2024թ., ինչպես պլանավորվել է ՀՀ 2024թ. պետական բյուջեի նախագծով (եթե հակառակը հիմնավորող այլ հանգամանքներ առկա չեն), իսկ Վայոց Ձորի մարզային հիվանդանոցի վերազինման հարցի քննարկմանը հնարավոր է անդրադառնալ պահանջվող պարզաբանումների ներկայացման և ուսումնասիրության արդյունքում:
Միաժամանակ, նկատի ունենալով, որ Նախագծի ընդունումը հիմնավորող փաստաթղթի համաձայն՝ ՀՀ Վայոց Ձորի մարզային հիվանդանոցի և «Թալինի բժշկական կենտրոն» ՓԲԸ-ի կարիքների համար բժշկական սարքավորումների և գույքի ձեռք բերման նպատակով կնքվել են ՀՀ ԱՆ ԷԱՃԱՊՁԲ-2023/32, ՀՀ ԱՆ ԷԱՃԱՊՁԲ-2023/33, ՀՀ ԱՆ ԷԱՃԱՊՁԲ-2023/34, ՀՀ ԱՆ ԷԱՃԱՊՁԲ-2023/35, ՀՀ ԱՆ ԷԱՃԱՊՁԲ-2023/36, ՀՀ ԱՆ ԳՀԱՊՁԲ-2023/42, ՀՀ ԱՆ ԳՀԱՇՁԲ-2023/8, ՀՀ ԱՆ ԷԱՃԱՊՁԲ-2023/44, ՀՀ ԱՆ ԷԱՃԱՊՁԲ-2023/45, ՀՀ ԱՆ ԷԱՃԱՊՁԲ-2023/46 և ՀՀ ԱՆ ԷԱՃԱՊՁԲ-2023/47 ծածկագրերով գնման պայմանագրեր՝ «Գնումների մասին» ՀՀ օրենքի 15-րդ հոդվածի 6-րդ մասի պահանջներին համապատասխան, ուստի անհրաժեշտ է նախագծի հավելված 7-ի գնումների պլանում ներառված գնման առարկաների ԳՄԱ կոդերից հետո նշել հերթական համարակալման թվերը, ինչպես նաև 33191110 «մանրէազերծող սարք» ԳՄԱ կոդով առարկան փոխարինել 33191110 «ավտոկլավներ» առարկայով:

	






















ՉԻ ԸՆԴՈՒՆՎԵԼ: Քանի որ «Հիվանդությունների կանխարգելման և վերահսկման ծրագրի լրացուցիչ ֆինանսավորում» թիվ 9202-ԱՄ վարկային ծրագրի ֆինանսական հատկացումների գնահատումը իրականացվել է 2021 թվականին, ուստի վերազինման համար նախատեսված 1,0 մլն ԱՄՆ դոլարը այդ ժամանակ համարժեք էր 485,000.0 հազ. դրամի այլ ոչ թե 400.0 մլն դրամ (ԱՄՆ դոլար /դրամ միջին փոխարժեքը տատանվում է 485 դրամ/դոլար միջակայքում): 
        Ինչպես նաև հաշվի առնելով այն, որ 2021 թվականի համեմատ ներկայումս փոփոխություններ են տեղի ունեցել նաև լոգիստիկ/ բեռնափոխադրումների ոլորտում, ուստի նշված գումարի հաշվարկում մոտ 5 տոկոս գնաճը դիտվում է նորմալ: 
         Իսկ ինչ վերաբերվում է Վայոց Ձորի մարզային հիվանդանոցի կառուցման աշխատանքների ավարտին, ապա վերջինս նախատեսվում է ավարտին հասցնել հոկտեմբեր-նոյեմբեր ամիսներին և վերազինումը պետք է իրականացվի դրան զուգահեռ:
ՉԻ ԸՆԴՈՒՆՎԵԼ:  Հաշվի առնելով այն, որ 2024 թվականի համար բյուջեի կապիտալ հատկացումները պլանավորվել են 2023 թվականի փետրվար-մարտ ամիսներին և այդ պահին դեռ հստակ չէր Թալինի բժշկական կենտրոնի կառուցման աշխատանքների փաստացի ավարտի ժամկետը, ուստի բյուջեով նախատեսվել է հատկացնել ֆինանսական միջոցներ 2024 թվականին: 
        Սակայն, հաշվի առնելով այն, որ կառուցումը պլանավորվում է ավարտել սույն թվականի նոյեմբեր-դեկտեմբեր ամիսներին, և այն, որ բժշկական կենտրոնների կառուցմանը զուգահեռ պետք է իրականացվի նաև վերազինում, ուստի գնման գործընթացը պլանավորվել է իրականացնել 2023 թվականին, որպեսզի կառուցման ավարտին զուգահեռ իրականացվի նաև վերազինման աշխատանքները (2024 թվականին գնման գործընթացտ սկսելու դեպքում վերազինում հնարավոր կլիներ իրականացնել մարտ-ապրիլ ամիսներին): 2023 թվականի փաստացի կատարված ծախսի չափով հնարավոր է նվազեցնել 2024 թվականին Թալինի բժշկական կենտրոնի վերազինման համար հատկացված ֆինանսական միջոցները:  

ԸՆԴՈՒՆՎԵԼ Է:
Կատարվել են համապատասխան փոփոխություններ:

	2. ՀՀ քաղաքաշինության կոմիտե
	27.09.2023թ.
01/16.1/12429-2023

	««Հայաստանի Հանրապետության 2023 թվականի պետական բյուջեի մասին» օրենքում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և գույքը  նվիրատվության կարգով հանձնելու մասին»  Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:

	 Ընդունվել է ի գիտություն: 

	3. ՀՀ տարածքային կառավարման և ենթակառուցվածքների նախարարություն
	09.10.2023թ.
ԳՍ/15.3/30599-2023

	1. «Որոշման նախագծի N 2 հավելվածի վերնագրում հղում կատարել՝ «ՀՀ 2023 թվականի պետական բյուջեի մասին» օրենքի N1 հավելվածի N2  «ծրագիր միջոցառումներին» վերաբերող աղյուսակին, կատարելով նշված հավելվածում վերաբաշխում:
2. Խմբագրել  որոշման նախագծի N 3 հավելվածի վերնագիրը, քանի որ Հայաստանի Հանրապետության կառավարության 2022  թվականի     դեկտեմբերի 29-ի N2111-Ն որոշման մեջ կատարվում է միայն փոփոխություն։
3.  Որոշման նախագծի N 4 հավելվածը, քանի որ  օրենքի N 1 հավելվածի N 3 աղյուսակում կատարվում է միայն փոփոխություն։
4. Հավելվածներից հանել երրորդ եռամսյակին վերաբերող սյունակները, քանի որ  որոշման նախագիծը շրջանառվում է չորորդ եռամսյակում։
5. Որոշման նախագծի N 5 և N 6 հավելվածներից հանել 31-րդ տողերը։
6. Նախագծի առաջին կետում «Հայաստանի Հանրապետության օրենքի» արտահայտությունից հետո ավելացնել «օրենքի N 1 հավելվածի N 2 աղյուսակում կատարել վերաբաշխում, N 1 հավելվածի N 3 աղյուսակում փոփոխություն» արտահայտությունը։
7. Որոշման նախագծի վերնագիրը համապատասխանեցնել առաջարկվող փոփոխություններին:

	ԸՆԴՈՒՆՎԵԼ ԵՆ ԴԻՏՈՂՈՒԹՅՈՒՆՆԵՐԸ:
Կատարված են համապատասխան փոփոխություններ:



Առողջապահության նախարարություն
